
Shri SarasvatI Kavacham

ಶ್ರೀಸರಸ್ವತೀಕವಚಂ

ಭೈರವ ಉವಾಚ -

ಶೃಣು ದೇವಿ!ಪ್ರವಕ್ಷ್ಯಾಮಿ ವಾಣೀಕವಚಮುತ್ತಮಂ .

ತ್ರೈಲೋಕ್ಯಮೋಹನಂ ನಾಮ ದಿವ್ಯಂ ಭೋಗಾಪವರ್ಗದಂ .. 1..

ಮೂಲಮಂತ್ರಮಯಂ ಸಾಧ್ಯಮಷ್ಟಸಿದ್ಧಿಪ್ರದಾಯಕಂ .

ಸರ್ವೈಶ್ವರ್ಯಪ್ರದಂ ಲೋಕೇ ಸರ್ವಾಂಗಮವಿನಿಶ್ಚಿತಂ .. 2..

ಪಠನಾಚ್ಛ್ರವಣಾತ್ ದೇವಿ!ಮಹಾಪಾತಕನಾಶನಂ .

ಮಹೋತ್ಪಾತಪ್ರಶಮನಂ ಮೂಲವಿದ್ಯಾಮನೋಹರಂ .. 3..

ಯದ್ಧೃತ್ವಾ ಕವಚಂ ಬ್ರಹ್ಮಾ ವಿಷ್ಣುರೀಶಃ ಶಚೀಪತಿಃ .
ಯಮೋಽಪಿ ವರುಣಶ್ಚೈವ ಕುಬೇರೋಽಪಿ ದಿಗೀಶ್ವರಾಃ .. 4..
ಬ್ರಹ್ಮಾ ಸೃಜತಿ ವಿಶ್ವಂ ಚ ವಿಷ್ಣುರ್ದೈತ್ಯನಿಸೂದನಃ .
ಶಿವಃ ಸಂಹರತೇ ವಿಶ್ವ ಜಿಷ್ಣುಃ ಸುಮನಸಾಂ ಪತಿಃ .. 5..
ದಿಗೀಶ್ವರಾಶ್ಚ ದಿಕ್ಪಾಲಾ ಯಥಾವದನುಭೂತಯೇ .
ತ್ರೈಲೋಕ್ಯಮೋಹನಂ ವಕ್ಷ್ಯೇ ಭೋಗಮೋಕ್ಷೈಕಸಾಧನಂ .. 6..

ಸರ್ವವಿದ್ಯಾಮಯಂ ಬ್ರಹ್ಮವಿದ್ಯಾನಿಧಿಮನುತ್ತಮಂ .

ತ್ರೈಲೋಕ್ಯಮೋಹನಸ್ಯಾಸ್ಯ ಕವಚಸ್ಯ ಪ್ರಕೀರ್ತಿತಃ .. 7..
ವಿನಿಯೋಗಃ -
ಋಷಿಃ ಕಣ್ವೋ ವಿರಾಟ್ ಛಂದೋ ದೇವೀ ಸರಸ್ವತೀ ಶುಭಾ .

ಅಸ್ಯ ಶ್ರೀಸರಸ್ವತೀ ದೇವತಾ,ಹ್ರೀಂ ಬೀಜಂ,ಓಂ ಶಕ್ತಿಃ,ಐಂ ಕೀಲಕಂ,
ತ್ರಿವರ್ಗಫಲಸಾಧನೇ ವಿನಿಯೋಗಃ .
ಋಷ್ಯಾದಿನ್ಯಾಸಃ -
ಕಣ್ವಋಷಯೇ ನಮಃ ಶಿರಸಿ .ವಿರಾಟ್ ಛಂದಸೇ ನಮಃ ಮುಖೇ .
ದೇವೀಸರಸ್ವತ್ಯೈ ನಮಃ ಹೃದಿ .ಹ್ರೀಂ ಬೀಜಾಯ ನಮಃ ಗುಹ್ಯೇ .
ಓಂ ಶಕ್ತಯೇ ನಮಃ ನಾಭೌ .ಐಂ ಕೀಲಕಾಯ ನಮಃ ಪಾದಯೋಃ .
ತ್ರಿವರ್ಗಫಲಸಾಧನೇ ವಿನಿಯೋಗಾಯ ನಮಃ ಸರ್ವಾಂಗೇ..
ಓಂ ಐಂ ಹ್ರೀಂ ಹ್ರೀಂ ಪಾತು ವಾಣೀ ಶಿರೋ ಮೇ ಸರ್ವದಾ ಸತೀ .
ಓಂ ಹ್ರೀಂ ಸರಸ್ವತೀ ದೇವೀ ಭಾಲಂ ಪಾತು ಸದಾ ಮಮ .. 8..

ಓಂ ಹ್ರೀಂ ಭ್ರುವೌ ಪಾತು ದುರ್ಗಾ ದೈತ್ಯಾನಾಂ ಭಯದಾಯಿನೀ .
ಓಂ ಐಂ ಹ್ರೀಂ ಪಾತು ನೇತ್ರೇ ಸರ್ವಮಂಗಲಮಂಗಲಾ .. 9..

ಓಂ ಹ್ರೀಂ ಪಾತು ಶ್ರೋತ್ರಯುಗ್ಮಂ ಜಗದಭಯಕಾರಿಣೀ .
ಓಂ ಐಂ ನಾಸಾ ಪಾತು ನಿತ್ಯಂ ವಿದ್ಯಾ ವಿದ್ಯಾವರಪ್ರದಾ .. 10..

ಓಂ ಹ್ರೀಂ ಐಂ ಪಾತು ವಕ್ತ್ರಂ ವಾಗ್ದೇವೀ ಭಯನಾಶಿನೀ .
ಅಂ ಆಂ ಇಂ ಈಂ ಪಾತು ದಂತಾನ್ ತ್ರಿದಂತೇಶ್ವರ ಪೂಜಿತಾಃ .. 11..
ಉಂಊಂಋಂೠಂ ಌಂ ೡಂ ಏಂ ಐಂ ಪಾತು ಓಷ್ಠೌ ಚ ಭಾರತೀ .
ಓಂ ಔಂ ಅಂ ಅಃ ಪಾತು ಕಂಠಂ ನೀಲಕಂಠಾಂಕವಾಸಿನೀ .. 12..
ಕಂ ಖಂ ಗಂ ಘಂ ಙಂ ಪಾಯಾನ್ಮೇ ಚಾಂಸೌ ದೇವೇಶಪೂಜಿತಾ .

ಚಂ ಛಂ ಜಂಝಂ ಞಂ ಮೇ ಪಾತು ವಕ್ಷೋ ವಕ್ಷಃಸ್ಥಲಾಶ್ರಯಾ .. 13..

ಟಂ ಠಂ ಡಂ ಢಂ ಣಂ ಪಾಯಾನ್ಮೇ ಪಾರ್ಶ್ವೌ ಪಾರ್ಶ್ವನಿವಾಸಿನೀ .
ತಂ ಥಂ ದಂ ಧಂ ನಂ ಮೇ ಪಾತು ಮಧ್ಯೇ ಲೋಕೇಶಪೂಜಿತಾ .. 14..

ಪಂ ಫಂ ಬಂ ಭಂ ಮಂ ಪಾಯಾನ್ಮೇ ನಾಭಿಂ ಬ್ರಹ್ಮೇಶಸೇವಿತಾ .

ಯಂ ರಂ ಲಂ ವಂ ಪಾತು ಗುಹ್ಯ ನಿತಂಬಪ್ರಿಯವಾದಿನೀ .. 15..
ಶಂ ಷಂ ಸಂ ಹಂ ಕಟಿಂ ಪಾತು ದೇವೀ ಶ್ರೀವಗಲಾಮುಖೀ .
ಊರೂ ಳಂ ಕ್ಷಂ ಸದಾ ಪಾತು ಸರ್ವಾವಿದ್ಯಾಪ್ರದಾ ಶಿವಾ .. 16..

ಸರಸ್ವತೀ ಪಾತು ಜಂಘೇ ರಮೇಶ್ವರಪ್ರಪೂಜಿತಾ .

ಓಂ ಹ್ರೀಂ ಐಂ ಹ್ರೀಂ ಪಾತು ಪಾದೌ ಪಾದಪೀಠನಿವಾಸಿನೀ .. 17..
ವಿಸ್ಮಾರಿತಂ ಚಯತ್ ಸ್ಥಾನಂ ಯದ್ದೇಶೋ ನಾಮ ವರ್ಜಿತಃ .
ತತ್ಸರ್ವಂ ಪಾತು ವಾಗೇಶೀ ಮೂಲವಿದ್ಯಾಮಯೀ ಪರಾ .. 18..

ಪೂರ್ವೇ ಮಾಂ ಪಾತು ವಾಗ್ದೇವೀ ವಾಗೇಶೀ ವಹ್ನಿಕೇ ಚ ಮಾಂ .

ಸರಸ್ವತೀ ದಕ್ಷಿಣೇ ಚ ನೈರೃತ್ಯೇ ಚಾನಲಪ್ರಿಯಾ .. 19..

ಪಶ್ಚಿಮೇ ಪಾತು ವಾಗೀಶಾ ವಾಯೌ ವೇಣಾಮುಖೀ ತಥಾ .

ಉತ್ತರೇ ಪಾತು ವಿದ್ಯಾ ಚೈಶಾನ್ಯಾಂ ವಿದ್ಯಾಧರೀ ತಥಾ .. 20..

ಅಸಿತಾಂಗೋ ಜಲಾತ್ ಪಾತು ಪಯಸೋ ರುರುಭೈರವಃ .
ಚಂಡಶ್ಚ ಪಾತು ವಾತಾನ್ಮೇ ಕ್ರೋಧೇಶಃ ಪಾತು ಧಾವತಃ .. 21..
ಉನ್ಮತ್ತಸ್ತಿಷ್ಠತಃ ಪಾತು ಭೀಷಣಶ್ಚಾಗ್ರತೋಽವತು .
ಕಪಾಲೀ ಮಾರ್ಗಮಧ್ಯೇ ಚ ಸಂಹಾರಶ್ಚ ಪ್ರವೇಶತಃ .. 22..
ಪಾದಾದಿಮೂರ್ಧಪರ್ಯಂತಂ ವಪುಃ ಸರ್ವತ್ರ ಮೇಽವತು .
ಶಿರಸಃ ಪಾದಪರ್ಯಂತಂ ದೇವೀ ಸರಸ್ವತೀ ಮಮ .. 23..

ಇತೀದಂ ಕವಚಂ ವಾಣೀ ಮಂತ್ರಗರ್ಭಂ ಜಯಾವಹಂ .

ತ್ರೈಲೋಕ್ಯಮೋಹನಂ ನಾಮ ದಾರಿದ್ರ್ಯಭಯನಾಶನಂ .. 24..

ಅಷ್ಟಗಂಧೇರ್ಲಾಕ್ಷಯಾ ಚ ಧೂಪದೀಪಾದಿತರ್ಪಣೈಃ .
ಸುವರ್ಣಗುಟಿಕಾಂ ತತ್ಸ್ಥಾಂ ಪೂಜಯೇತ್ಯಂತ್ರರಾಜವತ್ .. 29..

ಗುಟಿಕೈಷಾ ಮಹಾರೂಪಾ ಶುಭಾ ಸರಸ್ವತೀಪ್ರದಾ .

ಸರ್ವಾರ್ಥಸಾಧನೀ ಲೋಕೇ ಯಥಾಽಭೀಷ್ಟಫಲಪ್ರದಾ .. 30..

ಗುಟಿಕೇಯಂ ಶುಭಾ ದೇವ್ಯಾ ನ ದೇಯಾಯಸ್ಯ ಕಸ್ಯಚಿತ್ .

ಇದಂ ಕವಚಮೀಶಾನಿ ಮೂಲವಿದ್ಯಾಮಯಂ ಧ್ರುವಂ .. 31..

ವಿದ್ಯಾಪ್ರದಂ ಶ್ರೀಪದಂ ಚ ಪುತ್ರಪೌತ್ರವಿವರ್ಧನಂ .

ಆಯುಷ್ಯಕರಂ ಪುಷ್ಟಿಕರಂ ಶ್ರೀಕರಂ ಚಯಶಃ ಪ್ರದಂ .. 32..

ಇತೀದಂ ಕವಚಂ ದೇವಿ! ತ್ರೈಲೋಕ್ಯಮೋಹನಾಭಿಧಮ .

ಕವಚಂ ಮಂತ್ರಗರ್ಭಂ ತು ತ್ರೈಲೋಕ್ಯಮೋಹನಾಭಿಧಂ .. 33..

..ಇತಿ ಶ್ರೀರುದ್ರಯಾಮಲೇ ತಂತ್ರೇ ದಶವಿದ್ಯಾರಹಸ್ಯೇ ಸರಸ್ವತೀ ಕವಚಂ ..

Encoded and proofread by DPD

Shri SarasvatI Kavacham

pdf was typeset on June 8, 2021

Please send corrections to sanskrit@cheerful.com

sarasvatIkavachamrudrayAmala.pdf 3


	Document Information
	Document Text
	Document Credits

